
LIGJI NR. 08/L -188

PER PLOTESIMIN DHE NDRYSHIMIN E KODIT NR. 06/L-074 PENAL | REPUBLIKES SE
KOSOVES
Kuvendi i Republikés sé Kosovés,
Né mbéshtetje té nenit 65 (1) té Kushtetutés sé Republikés sé Kosovés,
Miraton:
LIGJ PER PLOTESIMIN DHE NDRYSHIMIN E KODIT NR. 06/L-074 PENAL | REPUBLIKES
SE KOSOVES

Neni 1
Qéllimi

Ky Ligj ka pér géllim plotésimin dhe ndryshimin e Kodit Nr. 06/L-074 Penal t& Republikés sé
Kosovés (Né tekstin e mé tejmé Kodi).

Neni 2
Pas paragrafit 2. t& nenit 59 té Kodit, shtohet paragrafi i ri 2a si né vijim:

2a. Pérveg dénimeve té parapara né kété nen, pér veprén penale té dhunimit dhe dhunés
né familje dénime plotésuese jané edhe:

2.a.1. ndalimi i blerjes né ankande té shitjes sé pronave publike, aseteve publike apo
licencave gé jepen nga njé autoritet publik né ¢farédo shérbimi nga tre (3) deri né dhjeté
(10) vjet;

2.a.2. ndalimi i aplikimit si investitor strategjik dhe ¢do formé tjetér e pérfitimit nga
privilegjet qé jepen nga legjislacioni né fuqgi nga tre (3) deri né dhjeté (10) vjet.

Neni 3

Né nenin 59 té Kodit, pas nén-paragrafit 2.8. shtohen dy (2) nén-paragrafé té rinj 2.9. dhe 2.10.
me pérmbaijtjen si vijon:

2.9. ndalimi i kandidimit né pozita publike;
2.10. ndalimi i punésimit né sektorin publik.
Neni 4
Pas paragrafit 1. t& nenit 60 té Kodit, shtohet paragrafi i ri 2. si né vijim:

2. Gjykata ia ndalon drejtén e kandidimit né ¢do pozité publike nga tre (3) deri né dhjeté (10)
vjet, personit i cili shpallet fajtor pér veprén penale té€ dhunimit dhe dhunés né familje.

Neni 5

Pas nenit 62 té Kodit, shtohen dy nene té reja 62A dhe 62B, me pérmbaijtjen si né vijim:

Neni 62A

Gjykata ia ndalon punésimin né sektorin publik né té gjitha nivelet prej njé (1) deri né pesé (5)
vjet, personiti cili shpallet fajtor pér veprén penale t& dhunimit.

Neni 62B
Gjykata i ndalon té drejtén né drejtimin e automjetit né ¢do lloj té kategoris€, nga njé (1) deri né
pesé (5) vjet, personit gé éshté shpallur fajtor pér veprén penale t&€ dhunimit né kohén kur ishte
né ushtrimin e profesionit té vozitésit.
Neni 6

Né nenin 108 té kodit, nén-paragrafi 1.1., riformulohet si né vijim:

1.1. veprat penale té parapara né nenet 142-147, 151-154, 158, 159, 160-163, 165, 167-
169, 232, 234, 239, 267-274, 287, 288, 296-298, 324 dhe 325 té kétij Kodi; dhe

Neni 7
Neni 232 i Kodit fshihet.

Neni 8
Neni 327 i Kodit fshihet.

Neni 9
Neni 336 i Kodit, fshihet.

Neni 10

Neni 183 i Kodit, riformulohen si né vijim:

1. Kushdo gé ngacmon seksualisht personin tjetér, né veganti personin i cili €shté i ndjeshém
pér shkak t€ moshés, sémundjes, paaftésisé, varésisé, shtatzénisé, paaftésisé sé réndé fizike
apo mendore, dénohet me gjobé ose me burgim deri né tri (3) vjet.

2. Ngacmimi seksual nénkupton ciléndo formé té sjelljes sé padéshiruar verbale, joverbale ose
fizike t€ natyrés seksuale, me géllim té cenimit té dinjitetit apo qé cenon dinjitetin e personit,
dhe krijon njé mjedis i cili éshté objektivisht frik€sues, armigésor, degradues ose poshtérues.

3. Kur vepra penale nga paragrafi 1. i kétij neni kryhet nga kryesi i cili éshté mésues, udhéheqés
fetar, profesionist i kujdesit shéndetésor, person té cilit i éshté besuar rritja ose kujdesi i personit
té tillé apo né ndonjé ményré tjetér ka pozité té autoritetit mbi até person, kryesi dénohet me
burgim prej njé (1) deri né pesé (5) vjet.

4. Kushdo gé e ngacmon seksualisht njé person gé nuk e ka mbushur moshén dhjeté (10)
vjegare ose njé person té dobét gé nuk ka mbushur moshén pesémbédhjeté (15) vjegare,
dénohet me burgim tre (3) deri né teté (8) vjet.

5. Kur vepra penale nga ky nen kryhet me pérdorim té armés, mjetit té€ rrezikshém ose ndonjé
sendi tjetér, g€ mund té shkaktojé léndim té réndé trupor apo démtim té réndé té€ shéndetit
mendor apo fizik, kryesi dénohet me burgim prej pesé (5) deri né dhjeté (10) vjet.

6. Kryesit té késaj vepre ndaj fémijés, gjykata ia ndalon ushtrimin e profesionit apo veprimtarisé

gé lidhet me punén me fémijé.

7. Procedura penale pér veprén penale nga paragrafi 1., 2. dhe 3., i kétij neni fillohet sipas
propozimit.

Neni 11
Pas nenit 236 té Kodit, shtohet neni ri 236/A, si né vijim:

Neni 236/A
Testimi i virgjérisé

1. Kushdo gé e cyt ose obligon personin tjetér pér té& kryer ekzaminim me qgéllim té testimit té
virgjérisé dénohet me gjobé dhe burgim deri né njé (1) vit.

2. Kushdo gé duke vepruar né kundérshtim me paragrafin 1 t€ kétij neni kryen testim apo
ekzaminim mjekésor, me qgéllim té testimit té virgjéris€, dénohet me gjobé dhe burgim nga njé
(1) deri né tri (3) vjet.

3. Kur vepra penale nga ky nen kryhet né njé ose mé shumé nga rrethanat né vijim, kryesi
dénohet me burgim prej tre (3) deri né shtaté (7) vjet:

3.1. kur viktima éshté nén moshén tetémbédhjeté (18) vjet;
3.2. kur vepra éshté kryer me kanosje serioze ose me kanosje pér pérdorim té dhunés;
3.3. kur vepra éshté kryer bashkérisht nga mé shumé se njé person;

3.4. kur kryerési ka shfrytézuar situatén né té cilén personi éshté i pambrojtur dhe ku
siguria e tij éshté né rrezik;

3.5. kur vepra éshté kryer nga profesionisti shéndetésor.
4. Tentativa pér té kryer vepér penale nga paragrafi 1. dhe 2. i kétij neni éshté e dénueshme.
Neni 12

Kapitulli XXI i Kodit, ndryshohet si vijon: “VEPRAT PENALE ME BAZE GJINORE, KUNDER
MARTESES DHE KUNDER FAMILJES”.

Neni 13
Pas nenit 248 té Kodit, shtohet neni i ri 248/A, si né vijim:

Neni 248/A
Dhuna kundér grave né jetén publike

1. Kushdo gé me qéllim té frikésimit ose detyrimit pér t&€ vepruar kundér vullnetit té tyre, me
dashje ushtron dhuné fizike, psikologjike, seksuale, ekonomike, né formé té drejtpérdrejté apo
indirekte, ndaj grave gé ushtrojné funksione publike ose kandidate pér ushtrimin e funksioneve
publike dénohet me gjobé dhe me burgim nga gjashté (6) muaj deri né tre (3) vjet.

2.Kur vepra penale nga paragrafi 1. i kétij neni kryhet né formé té organizuar, cilésohet si
rrethané rénduese.

Neni 14

Pas nenit 277 té Kodit, shtohet njé kapitull i ri, si né vijim:

KAPITULLI XXIV/A
KRIMET KIBERNETIKE

Neni 277/A
Shpérndarja kompjuterike e materialeve pro gjenocidit ose krimeve kundér njerézimit

Kushdo gé ofron né publik ose shpérndan géllimshém né publik, népérmjet sistemeve
kompjuterike, materiale q¢ mohojné, minimizojné né ményré té ndjeshme, arsyetojné ose
justifikojné veprén penale té gjenocidit ose krimit kundér njerézimit, dénohet me burgim nga tre
(3) deri né gjashté (6) vjet.

277/B
Kanosja me motive racizmi dhe ksenofobie népérmjet sistemit kompjuterik

Kushdo gé kanos seriozisht pér vrasje ose plagosje té réndé, gé i béhet njé apo mé shumé
personave, népérmjet sistemeve kompjuterike, pér shkak té pérkatésisé etnike, kombésisé,
racés apo fes€, dénohet me burgim nga njé (1) deri né tre (3) vjet.

Neni 277/ C
Shpérndarja e materialeve raciste ose ksenofobie népérmjet sistemit kompjuterik

Kushdo gé ofron né publik ose shpérndan géllimshém né publik, népérmjet sistemeve
kompjuterike, materiale me pérmbaijtje raciste ose ksenofobie dénohet me gjobé ose me burgim
nga gjashté (6) muaj deri né dy (2) vjet.

Neni 277/D
Hyrja e paautorizuar kompjuterike

1. Kushdo gé né ményré té paautorizuar hyn né njé pjesé apo né térési té njé sistemi kompjuterik
dhe té informacionit, duke shkelur masat e siguris€, me géllim pérfitimin e té€ dhénave
kompjuterike ose géllimet e tjera té paligishme ose né ndérlidhje me njé sistem kompjuterik gqé
éshté i lidhur me njé sistem tjetér kompjuterik, dénohet me gjobé ose me burgim nga njé (1)
deri né tre (3) vjet.

2. Kushdo gé pa autorizim dhe me qgéllim gé té pérfitojé né ményré té kundérligishme dobi
pasurore, pér vete apo personin tjetér apo gé t'i shkaktojé dém personit tjetér, ndryshon,
publikon, shlyen, asgjéson apo shkatérron t&€ dhénat apo programet kompjuterike ose né ndonjé
ményré tjetér hyn né sistemin kompjuterik té tjetrit, dénohet me gjobé ose me burgim nga njé
(1) deri né tre (3) vjet.
3. Kur kjo vepér kryhet né sistemet e kompjuterike dhe té informacionit ushtarak, té sigurisé
kombétare, té rendit publik, t¢ mbrojtijes civile, t&€ shéndetésisé apo né ¢do sistem tjetér
kompjuterik me réndési publike, dénohet me burgim jo mé pak se tre (3) vjet.
4. Pér qgéllim té kétij neni veprime té paautorizuara konsiderohen:

4.1. veprimet e personit gé nuk &shté i autorizuar sipas ligjit ose kontratés;

4.2. veprimet e pésonit gé tejkalojné kufijté e autorizimit;

4.3. veprime pér té cilat nuk ka leje nga personi kompetent dhe i kualifikuar, sipas ligjit, pér

té shfrytézuar, administruar ose kontrolluar sistemin kompjuterik apo té kryej hulumtime
shkencore né njé sistem kompjuterik.

Neni 277/E
Pérgjimi i paligjshém i té dhénave kompjuterike

1. Kushdo gé pa autorizim, pérdoré pajisje teknike ose program kompjuterik, pér té pérgjuar
transmetimet jopublike té t& dhénave kompjuterike, nga ose brenda njé sistemi kompjuterik dhe
té informacionit, pérfshiré emetimet elektromagnetike nga njé sistem kompjuterik qé barté té
dhéna kompjuterike, dénohet me burgim nga njé (1) deri né pesé (5) vjet.

2. Kur kjo vepér kryhet brenda sistemeve kompjuterike dhe té informacionit ushtarak, té sigurisé
kombétare, té rendit publik, t&€ mbrojtjes civile apo né ¢do sistem tjetér kompjuterik, me réndési
publike, dénohet me burgim jo mé pak se pesé (5) vjet.

Neni 277/F
Pengimi i funksionimit té sistemeve kompjuterike dhe té informacionit

1. Kushdo gé krijon pengesa serioze dhe té& paautorizuara pér té cenuar funksionimin e njé
sistemi kompjuterik dhe té informacionit, népérmijet futjes, démtimit, shtrembérimit, ndryshimit
dhe fshirjes sé t&€ dhénave ose i béné té palexueshme, dénohet me burgim nga njé (1) deri né
pesé (5) vjet.

2. Kur kjo vepér kryhet né sistemet kompjuterike dhe té informacionit ushtarake, té sigurisé
kombétare, té rendit publik, t¢ mbrojtijes civile, t&€ shéndetésisé apo né ¢do sistem tjetér
kompjuterik, me réndési publike, dénohet me burgim jo mé pak se pesé (5) vjet.

Neni 277/G
Keqpérdorimi i pajisjeve dhe programeve kompjuterike

Kushdo qgé prodhon, mban, shet, ofron pér pérdorim, shpérndan apo né ¢farédo forme tjetér, vé
né dispozicion pajisje, programe apo kode kompjuterike keqbérése, njé fjalékalim kompjuterik,
njé kod hyrjeje apo njé t& dhéné té tillé té ngjashme, té cilat jané krijuar ose pérshtatur pér
hyrjen né njé sistem kompjuterik ose né njé pjesé té tij, me qéllim kryerjen e veprave penale,
té parashikuara né nenin 277/D, 277/E dhe 277/F té kétij Ligji, dénohen me burgim nga njé (1)
deri né pesé (5) vjet.

Neni 277/H
Vjedhja e identitetit dhe kredencialeve

1. Kushdo qé gjaté dhe né lidhje me ndonjé vepér tjetér penale, me dashje transferon, posedon
ose shfrytézon, pa autorizim ligjor, t&€ dhénat e identifikimit t& personit tjetér, t& dhénat e qasjes, té
dhénat bankare, ose té dhénat e identifikimit té telekomunikimit, népérmijet sistemit kompjuterik,
dénohet me burgim nga njé (1) deri né tri (3) vjet.

2. Kushdo gé pérpunon, mban, shet, ofron pér pérdorim, shpérndan apo né ¢farédo forme tjetér
vé né dispozicion té dhénat sipas paragrafit 1 té€ kétij neni dénohet me burgim prej (6) muaj deri
né pesé (5) vjet.

3. Pér géllim té kétij neni, shprehja “té dhéna té identifikimit”, nénkupton cilindo emér ose numér
gé mund té pérdoret, i vetém apo né lidhje me ndonjé informacion tjetér, pér té identifikuar njé
individ té caktuar, pérfshiré emrin, datén e lindjes, lejen e vozitjes apo numrin e identifikimit,
numrin e pasaportés, numrin e identifikimit t&€ punédhénésit ose tatimpaguesit, numrin e sigurimit
shéndetésoré ose ¢do emér dhe numér unik identifikues i caktuar nga ndonjé institucion apo i
krijuar nga veté personi me géllim identifikim dhe pércaktimi té autenticitet t& njé individi, té cilét
jané krijuar dhe ruajtur né formé elektronike.

4. Tentativa pér té kryer veprén nga paragrafi 1 i kétij neni, éshté e dénueshme.

Neni 277/
Materialet me pérmbaijtje té shfrytézimit dhe keqpérdorimit seksual té fémijéve

1. Kushdo qé pérdor apo pérfshin fémijét pér té prodhuar materiale me pérmbaijtje té shfrytézimit
dhe keqpérdorimit seksual té fémijéve, qofté me apo pa kontakt fizik, dénohet me burgim prej
pesé (5) deri né pesémbédhjeté (15) vjet.

2. Kushdo gé shet, shpérndan, promovon, shfaq, transmeton, ofron ose e vé né dispozicion
materialet me pérmbajtje t€ shfrytézimit dhe kegpérdorimit seksual té fémijéve népérmjet njé
sistemi kompjuterik, dénohet me burgim prej tre (3) deri né dhjeté (10) vjet.

3. Kushdo qé siguron pér vetveten apo personin tjetér ose posedon materiale me pérmbaijtje té
shfrytézimit dhe keqpérdorimit seksual té fémijéve, dénohet me gjobé dhe me burgim prej njé
(1) deri né pesé (5) vjet.

4. Tentativa pér té kryer vepér penale nga ky nen éshté e dénueshme.

5. Pér géllime té kétij neni, termi materiale me pérmbaijtje té€ shfrytézimit dhe kegpérdorimit
seksual té fémijéve, nénkupton ekspozimin aktual pérmes videove dhe fotografive, pérfshiré
me ané té mjeteve té teknologjisé sé informimit dhe sé komunikimit, té:

5.1. njé fémije té pérfshiré né sjellje seksualisht eksplicite, qofté té vérteté apo té simuluar;
ose

5.2. organeve gjenitale té njé fémije pér géllime kryesisht seksuale.

Neni 277/J
Falsifikimi kompjuterik

1. Kushdo qé fut, ndryshon, fshin apo fsheh té dhénat kompjuterike, pa té drejté, pér krijimin e té
dhénave té rreme, me géllim paraqgitjen dhe pérdorimin e tyre si autentike, pavarésisht nése té
dhénat e krijuara jané drejtpérdrejt té lexueshme apo té kuptueshme, dénohet me burgim nga
gjashté (6) muaj deri né tri (3) vjet.

2. Kur kjo vepér kryhet nga personi qé ka pér detyré ruajtien dhe administrimin e t&€ dhénave
kompjuterike ose né bashképunim, dénohet me burgim jo mé pak se tri (3) vjet.

3. Pér tentativé té kryerjes sé veprés penale nga paragrafi 1 i kétij neni, kryesi dénohet me
burgim prej tre (3) muaj deri njé (1) vit.

Neni 277/K
Mashtrimi Kompjuterik

1. Kushdo gé fut, ndryshon, fshin apo fsheh té dhénat kompjuterike apo ndérhyn né funksionimin
e njé sistemi kompjuterik, me qéllim pér t'i siguruar vetes apo palés tjetér, me mashtrim, njé
pérfitim ekonomik té padrejté apo pér t'i shkaktuar njé pale tjetér pakésimin e pasurisé, dénohet
me burgim nga njé (1) deri né pesé (5) vjet.

2. Kur kjo vepér kryhet si anétar i grupit, dénohet me burgim jo mé pak se pesé (5) vjet.

3. Pér tentativé té kryerjes sé veprés penale nga paragrafi 1 i kétij neni, kryesi dénohet me
burgim prej tre (3) muaj deri njé (1) vit.

Neni 277/L
Konfiskimi i pajisjeve elektronike

Pajisjet dhe programet elektronike gé pérdoren pér kryerjen e veprave penale té kétij Kapitulli,
konfiskohen sipas Kodit té& Procedurés Penale.
Neni 15

Pas paragrafit 4 té€ nenit 343, té Kodit shtohet njé paragraf i ri me tekstin si né vijim:

5. Veterinari apo ndihmési i autorizuar i veterinarit, i cili né ményré té kundérligjshme eutanazon
njé kafshé, dénohet me gjobé ose me burgim deri né gjashté (6) muaj.

Neni 16
1. Neni 346 paragrafi 1 dhe 3 i Kodit Penal riformulohet si né vijim:

1. Kushdo qé keqtrajton kafshén ose pérfshihet né ¢farédo akti seksual me kafshén pér
géllime seksuale, dénohet me gjobé ose me burgim deri né njé (1) vit.

3. Kushdo gé organizon, financon ose éshté nikoqir i luftés ndérmjet kafshéve té llojeve
té njéjta apo té ndryshme, ose organizon, apo merr pjesé né bast né kéto luftéra, dénohet
me gjobé ose me burgim deri né dy (2) vjet.

2. Pas paragrafit 3 té nenit 346 té Kodit Penal, shtohet paragraf i ri 3a, si né vijim:

3.a. Kushdo qé mbaréshton, shet apo ushtron kafshét pér qéllime nga paragrafi 3 i kétij
neni, dénohet me gjobé ose me burgim deri né gjashté (6) muaj.

3. Pas paragrafit 7 té& nenit 346 té Kodit, shtohen paragrafét té rinj, si né vijim:

8. Kushdo gé prodhon, importon, ruan, tregton, promovon, ekspozon, ofron, shfaq ose
vé né dispozicion regjistrime zanore, filmike, ose video, ose produkte té tjera né té cilat
paragiten akte seksuale, ose té dhunés ekstreme kundér kafshéve, pa baza té arsyeshme
shkencore apo kulturore, dénohet me gjobé ose burgim deri né njé (1) vit.

9. Kushdo gé blen ose qé pér konsumin e tij prodhon, importon, ruan, pérvetéson, porosit
ose zotéron sende, ose shfagje té pércaktuara né paragrafin 9. té kétij neni, gé pérmbajné
akte seksuale, ose akte dhune qé pérfshijné kafshé, dénohet me gjobé dhe burgim deri
né njé (1) vit.

10. Kushdo gé kryen veprat penale nga paragrafét 1., 2., 3. dhe 4., t&€ kétij neni, ndalohet
té mbajé kafshé né pronési apo pérkujdesje.

11. Kafshét nga paragrafét 1., 2., 3. dhe 4. té kétij neni konfiskohen.

Neni 17
Hyrja né fuqi

Ky Ligj hyn né fugi pesémbédhjeté (15) dité pas publikimit né Gazetén Zyrtare té Republikés

sé Kosoveés.

Ligji Nr. 08/L-188
26 tetor 2023

Shpallur me dekretin Nr. DL-177/2023, daté 15.11.2023 nga Presidentja e Republikés sé
Kosovés Vjosa Osmani-Sadriu





